
Broj: 14-02-04-01766/20 

Sarajevo, April 20. 2020. godine 

 

 

Bosna i Hercegovina 

Federacija Bosne i Hercegovine 

SKUPŠTINA KANTONA SARAJEVO 

S A R A J E V O 

(na pažnju, predsjedavajućeg, Mirze Čelika) 

 

 

 

Predmet: Odgovor na zastupničko pitanje broj: 01-04-8603-19/20 od 08.04.2020. godine, 

postavljeno od zastupnika Damira Nikšića – dostavlja se; 

 

Kantonalna uprava za inspekcijske poslove Kantona Sarajevo, dana 16.04.2020. godine, 

zaprimila je zastupničko pitanje postavljeno od strane zastupnika Damira Nikšića, koje glasi: 

 

" Ko i koliko redovno obilazi i kontroliše da li su se vlasnici trgovina, a naročito veletrgovina, 

pridržavaju naredbi i poštuju mjere s obzirom na to da im je dozvoljeno nastaviti sa radom u 

vrijeme prirodne nesreće?" 

 

O D G O V O R : 

 

U Inspektoratu tržišno-turističke inspekcije Kantonalne uprave za inspekcijske poslove 

Kantona Sarajevo, shodno djelokrugu rada propisanom Pravilnikom o unutrašnjoj organizaciji 

Kantonalne uprave za inspekcijske poslove Kantona Sarajevo kao i nadležnostima propisanim 

u materijalnim propisima u ovom periodu kao prioritet  inspekcijskog djelovanja kontrola 

primjene odredaba Odluke o propisivanju mjera neposredne kontrole cijena donesenoj dana 

16.03.2020. godine na 214. sjednici Vlade Federacije Bosne i Hercegovine kojom je propisano 

za pojedine  proizvode zadržavanje cijena na zatečenom nivou, odnosno određenom nivou. 

Mjere neposredne kontrole ove Odluke odnose se na proizvode osnovnih životnih namirnica 

i osnovnih higijenskih potrepština, koje prodaju privredna društva i druga pravna i fizička lica 

koja obavljaju trgovinu na veliko i trgovinu na malo. Isti su obavezni primjenjivati cijene na 

nivou zatečenom na dan 05.03.2020. godine. Po ovom osnovu nadzori su se počeli vršiti od 

17.03.2020. godine. 

 

U međuvremenu, na 218. sjednici Vlade FBiH održanoj 09.04.2020. godine donesene su dvije 

Odluke o propisivanju mjera neposredne kontrole cijena. U jednoj odluci je propisana kao 

mjera neposredne kontrole cijena utvrđivanje marže u trgovini (kalkulativne cijene) za 

pojedine proizvode. 

 

Mjere neposredne kontrole ove odluke odnose na proizvode osnovnih životnih namirnica, 

osnovnih higijenskih potrepština i druge proizvode koje prodaju svi učesnici u lancu 

snadbijevanja, odnosno privredna društva i druga pravna i fizička lica koja proizvode i 

obavljaju trgovinu na veliko i trgovinu na malo. Isti su obavezni utvrditi i primjenjivati marže 

tako da iste ne prelaze razinu marži tih proizvoda na dan 05.03.2020. godine. 

 

U drugoj Odluci donesenoj od strane Vlade Federacije Bosne i Hercegovine je propisana kao 

mjera neposredne kontrole cijena utvrđivanje marži u trgovini (kalkulativne cijene) za naftne 

derivate. 

 

Privrednim društvima koja obavljaju djelatnost trgovine na veliko naftnim derivatima 

propisuje se maksimalna veleprodajna marža u apsolutnom iznosu u visini od 0,06 KM/litru 

derivata, te se privrednim društvima koja obavljaju djelatnost trgovine na malo naftnim 

derivatima propisuje maksimalna maloprodajna marža u apsolutnom iznosu u visini od 0,25 

KM/litru derivata. 

 

U periodu primjenjivanja pomenutih odluka izvršeno je 266 inspekcijskih nadzora, izdato je 

170 prekršajnih naloga u vrijednosti novčane kazne u iznosu od 139.981,00 KM. 

 

Inspekcijski nadzori su vršeni po osnovu Zakona o unutrašnjoj trgovini FBiH ("Sl. novine 

FBiH", broj: 40/10 i 79/17), Zakon o kontroli cijena ("Sl. novine FBiH", broj: 2/95 i 70/08) i 

Zakon o zaštiti potrošača u BiH ("Sl. glasnik BiH", broj: 25/06 i 88/2015). 

 

Zakonom o unutrašnjoj trgovini FBiH ("Sl. novine FBiH", broj: 40/10 i 79/17) uređuju se: 

obavljanje i uvjeti za obavljanje trgovine na veliko, trgovine na malo i trgovačkih usluga, 

osnivanje i prestanak rada trgovačke radnje, posebni oblici obavljanja trgovine, kao i način 

formiranja cijena, zaštita potrošača, nedopušteno trgovanje i ograničenje obavljanja trgovine. 

Po ovom osnovu izvršen je inspekcijski nadzor kod 39 subjekata, te je izdato 38 prekršajnih 

naloga u vrijednosti novčane kazne u iznosu od  47.560,00 KM. 

Zakonom o kontroli cijena ("Sl. novine FBiH", broj: 2/95 i 70/08) uređuju se odnosi u kontroli 

cijena proizvoda i usluga na jedinstvenom tržištu FBiH, te su propisane i mjere neposredne 

kontrole cijena. Po ovom osnovu  izvršen je inspekcijski nadzor kod 164 subjekta, te su izdata 

92 prekršajna naloga u vrijednosti novčane kazne u iznosu od  49.211,00 KM. 

 

Zakonom o zaštiti potrošača u BiH ("Sl. Glasnik BiH", broj: 25/06 i 88/2015) uređuju se 

odnosi između potrošača, prizvođača i trgovaca na teritoriji BiH. Predmet inspekcijskih 

kontrola po osnovu ovog zakona se odnosio na postojanje i sadržaj deklaracija na proizvodima, 

isticanje maloprodajnih cijena za artikle koji su zatečeni u prodaji i zaštita potrošačkih prava, 

što je i bio fokus inspekcijskih nadzora u ovom periodu. Po ovom osnovu  izvršen je 

inspekcijski nadzor kod 14 subjekata, te je izdato 18 prekršajnih naloga u vrijednosti novčane 

kazne u iznosu od 18.000,00 KM 

 

Važno je naglasiti da ova inspekcija postupa u skladu sa naredbama kriznih štabova kako 

federalnih tako i kantonalnih te da izvještaj o izvršenim inspekcijskim nadzorima i poduzetim 

mjerama dostavlja svakodnevno Federalnoj upravi za inspekcijske poslove, premijeru i 

komanantu Štaba civilne zaštite Kantona Sarajevo. 

U ovom periodu inspekcijske nadzore su vršili 23 kantonalna tržišno-turistička inspektora, s 

tim da je određeni broj inspektora u ovom periodu bio odsutan po osnovu bolovanja. 

 

Pored tržišno - turističke inspekcije, nadzor nad poštivanjem naredbi donesenih od strane 

Federalnog staba /stožera civilne zaštite, Kantonalnog štaba civilne zaštite i Kriznog štaba 

Ministarstva zdravstva Kantona Sarajevo, kontinuirano vrše i kantonalni sanitarni inspektori. 

Zbog nedovoljnog broja sanitarnih inspektora koji cijeneći kapacitiranost istih i obavezama 

koje proističu iz donesenih naredbi, nisu mogli blagovremeno odgovoriti postojećim 

potrebama sa terena ovlaštenja za vršenje inspekcijskog nadzora iz djelokruga rada sanitarne 

inspekcije data su i inspektorima iz druge upravne oblasti. 

 

Nadzor iz ove oblasti vrše  23 inspektora raspoređena u dvije smjene, (uključujući i dane 

vikenda), na području devet općina Kantona Sarajevo. 

 

U cilju prevencije pojave zaraze koronavirusom u Kantonu Sarajevo prioritetno postupanje 

sanitarnih inspektora, kao prvostepenog organa u kontroli Zakona o zaštiti stanovništva od 

zaraznih bolesti ("Sl. novine FBiH" broj 29/05) na osnovu člana 57. i 58. jeste donošenje 

rješenja o zabrani kretanja (samoizolaciji), po dostavljenom epidemiološkom izvještaju JU 

Zavod za javno zdravstvo KS, kao i kontrolu već donesenih rješenja, čija se realizacija prati u 

saradnji sa policijskim službenicima MUP KS. 

 

Od 16.03.2020. godine do 16.04.2020. godine sanitarni inspektori KUIP-a su izvršili 1336 

inspekcijska nadzora na terenu, koji su se odnosili na kontrolu poštivanja naredbi donesenih 

od strane Federalnog štaba civilne zaštite,  Kantonalnog štaba civilne zaštite i Kriznog štaba 

Ministarstva zdravstva Kantona Sarajevo. 

Izdato je 1035 rješenja o zabrani kretanja u trajanju od 14 dana putnicima najprije iz rizičnih, 

a poslije i putnicima iz svih zemalja, koji su doputovali u BiH, te zbog širenja lokalne trans-

misije, svim osobama za koje je dostavljeno epidemiološko mišljenje zbog kontakata sa 

zaraženim ili suspektno zaraženim osobama u skladu sa Zakonom o zaštiti stanovništva od 

zaraznih bolesti, u cilju sprečavanja širenja zarazne bolesti usljed pandemije koronavirusom. 

 

Od navedenog broja 761 rješenja je van snage istekom vremena inkubacije. 

 

Svakodnevnom kotrolom policijskih službenika u dostavljenim službenim zabilješkama evi-

dentirano je 17 kršenja naložene mjere i protiv tih lica će biti pokrenut zatjev za prekršajni 

postupak. 

 

Od 1336 izvršenih nadzora na terenu u 15 objekata se nisu poštovale Naredbe Federalnog i 

Kantonalnog štaba civilne zaštite (o zabrani obavljanja djelatnosti, držanje socijalne distance,  

nošenju zaštitne opreme-maske i rukavice, pojačana dezinfekcija, zabrana posjete socijalnim 

ustanovama i druge preventivne mjere), o čemu je izdato  24 prekršajnih naloga u ukupnom 

novčanom iznosu od 37.250,00 KM uz zapisnički naloženu mjeru zatvaranja  objekta što je i 

izvršeno na licu mjesta u 15  objekata. 

 

Od ukupnog broja nadzora 644 nadzora je izvršeno u trgovinama i tržnim centrima, 

uključujući sve trgovine koje su izuzete naredbama Kriznih štabova sa posebnim akcentom 

na trgovine i veletrgovine životnim namirnicama i higijenskim proizvodima. 

 

Vezano za objekat Peny Plus d.o.o. Poslovna jedinica 8. sa sjedištem u ul. Halida Kajtaza bb, 

Velešići, koji se navodi u obrazloženju zastupničkog pitanja, u ovom periodu su izvršeno tri 

inspekcijska nadzora, na oklonosti provedbe preventivnih mjera i utvrđeno slijedeće 

činjenično stanje u momentu nadzora: 

 

• na ulazu u objekat se nalazi obavještenje sa uputama koje se odnose na poštivanje 

socijalne distance od 1.5 m, naznačeno je da u objektu može biti maksimalno 30 ljudi  

kao i obavezno nošenje maski i rukavica; 

• na ulazu je postavljena dezo-barijera koja se 3x na dan puni dezinfekcionim 

sredstvom; 

• ispred kase su ucrtane žute linije koje se odnose na poštivanje socijalne distance od 

1.5. m; 

• subjekt nadzora redovno vrši (ujutru i navečer) pojačanu dezinfekciju svih površine 

unutar objekta, predočena potvrda o izvršenoj vanrednoj dezinfekciji od strane  

ovlaštene firme Institut za zdravlje i sugurnost hrane; 

• subjekt nadzora je osigurao dovoljnu količinu namjenskih dezinfekcionih sredstava  

( za ruke, radne i podne površine); 

• istaknuta obavijest na ulaznim vratima koja se odnosi na radno vrijeme. 

Važno je napomenuti da su inspektori na terenu djelovali primarno preventivno, savjetodavno 

i davali usmena upozorenja. Ovakvo postupanje inspektora   se  odnosi posebno na subjekte 

nadzora koji su pokrenuli postupak donošenja preventivnih mjera, a sankcije su izricane 

subjektima  nadzora koji su jasno i nedvosmisleno bili u prekršaju ili onima  koji se ponavljaju 

u prekršaju 

   

S poštovanjem, 

 

    

Dostavlja se:                                                                               

          1. Predsjedavajući Skupštine KS 

           2.Sekretaru Skupštine KS                                                              

           3.Sekretaru  Vlade KS 

           4. a/a 

